
Litir Strathalba. 

FHIR MO CHRIDHE,—Tha thu o am 
gu am, a toirt duinn ainnan na feadh­
nach a tha gabhail, agus a dioladh air 
aon, a MHAC-TALLA. Sin agud a 
phairt cho taitneach ri leughadh's a 
tha 'nad phaipeir gasta. Tha na 
Gaidheil mar so a faotuinn eolais air 
aon a cheile. Fhuair mi fein eolas 
mar tha air aireamh nach b' aithne 
dhomh gu so, agus doch' air nach 
eluinninn iomradh ffu brath mur b' e 
thu chur an ainm an's a MHAC-TALLA. 
Feuch nach sguir thu a bhi toirt duinn 
ainm a li-uile mac is nighean math ar a 
chuireas dol Iar a d' ionnsuidh. Tre 'n 
MHAC-TALLA bheir sim crathadh 
faimbe dhaibh sud ged bhiodh na 
cuain tean eadaruinn. Cha n-e Mr 
Iain na' aonar—slan ' iomradh air—a 
tha faotuinn eolais air caiidean tre 'n 
MHAC-TALLA. / j 

Chunna mi o cheann ghoirid gu 
bheil do phaipeir a dol do thigh 
Sgeaboist. Thug e fior thoileachadh 
dhomh fhaicinn gu bheil MAC-TALLA 
air a leughadh leis an uasal cheanalta, 
Lachlainn Sgeaboist, an t-uachdaran-
fearainn a's fearr an Alba. Agus 
thaobh 's nach aithne do chuid de d' 
luchd-leughidh fear [Sgeaboist bheir 
mi le d' chead, ann am beagan fhacal 
dail)h cunntas air co e. Cha ruigear 
a leas a radh gur Gaidheal e, seadh 
acms mac an t-sar Gaidheil, D6mhnul-
lach de chloinn Eachainn. Bha athair 
iomadh bliadhna na oifigeach anns an 

- Ord an "Sleibhte ghorm a bharraich." 
Mar sin is mac do Fhear an Uird Lach­
lainn Sgeaboist. Buinidh e thaobh a 
mhathar do chloinn Leoid Gheisto, 
meur de'n fhine chluitich da 'm bu 
duchas Dumbheagain nan cliar. Rug­
adh fear Sgeaboist anns e bhliadhna 
1833. Fhuair e bhreth is arach ann 
an eilean uaine 'cheo. Cha b' ann 
mar Ghall no mar Shasumach a fhuair 
e arach. Theagaisgeadh da na oige 

bhi measail air a dhuthaich 's air a 
•hainnt. Tha bhuil: cha 'n eil an 

diugh an Alba o cheann gu ceann, gun 
taire a' thoirt do dhuine eile, neach 
anns a mo bheil de spiorad an fhior 
Ghaidheil. 'Nuair bha e ochd bliadh­
na deug a dh' aois chaidh e do na h-
Innsean a dh'iarraidh 'fhortain: agus 

chaidh gu math leis. 'Nuair thainig e 
air ais cheannaich e Sgeabost agus 
Bearnasdul o bhrathair-a-mh athar 
Coinneach Mor Gheisto, mar theirte 
ris anns an Eilean Sgiathanach. Dh' 
fhag an duine cinnteach so cuimh­
neachan air fhein 'san eilean ud, anns 
an tigh-eiridinn a dh' aithn e chur air 
a chosdas fein anns an Eudan-Bhan. 
Tigh anns am beil gach goireas agu s 

sgil ri fhaotunn a tha feumail do 

luchd tinneis. 
Thainig Lachlainn Domhnullach air 

ais asnah-Innsean annsabhlidhna 18?o 
agus uaithe sin gu so tha e chomhnuidh 
le a theaghlach, air oighreachd fein, 
far'm bu ch6ir do na h-uile tighearna-
fearainn a bhi. 'S taitneach a bhi 
cluinntinn gu bheil uaislean oga teagh­
lach Sgeaboist a leantuinn ri 'n dual­
chas ann a bhi dileas d' an cainnt's 
d'an duthaich. Cha bu mhic mar an 
t-athair iad mar biodh sin mar sin. 

Tha tuath Sgeaboist agus Bhearnas-
duil measail air an uacharan agus is 
fiach dhaibh sin. Chuala mi gur h-
ann mar so a~chum e Iubilee na] ban-
righ ' Ghairm e 'n sluagh s>u aon 
aite agus, an sin, thug e cothrom do 
gach neach a chroit, no a mhir fearainn, 
fein a mheas. Agus a reir a meas a 
rinn iad fein bha'm mal air a shuidh­
eachadh orra o sin a mach. 'S ann 
mar chuimhne air a sin a chuir a bhana 
bhard na rainn so ri cheile:— 

Chuir thu onair air a' Bhan-righinn 
Riamh nach cuala neach a shamhladh 
Air a dheanamh fo 'comannda 
Bho 'n la fhuair i snaim a cruin. 

Tha gach bantrach agus truaghan 
Tha air d' oighreachd is m 'an cuairt di 
'Guidhe slainte's saoghail buain duit 
Agus suaimlmeas aig a cheann. 

Tuigear o na chaidh radh gu'm heil 
Fear Sgeaobist na uachdaran math 
agus na shar Ghaidheal. Agus a 
measg gach dearbhadh eile air a run 
math do 'n Ghaelic tha e bhi cur fios 
air MAC-TALLA null a Chape Breituinn. 

e.c. 
Strathalba, P. E. I., Mart 6, >9<L 

O'n UPP, D Domhnullach. 

A CHARAID IOUMHUINN,—Tha mi 
a' cur dollar 'san litir-sa air son a 
MAC-TALLA. IS math is fhiach e 
dollar. Mar is trice bheir beagan do 
dh' oibir chruaidh air lae no dha dollar 
gu duine; agus co a dhinltadh an 
dollar sin a thabhairt air son bliadhna 
do leughadh fallainn, grinn, Gaidh-
ealach, ann an deagh ordugh, mar a 
gheabhar sa MHA-CTALLA. Piseach 
oirbh! 

U R CARAIDE, D . DOMHUNLLACH. 
Poit Hastings, C. B. 

Chuir thu onair air na Gaidheil, 
Air do chinneadh's air do chairdean; 
'8 fhad's bhios anail aig na baird 
Gu'm M do chliu le gradh ga sheinn 

Tha'n t-side 'n deigh tionndadh 
brigha; tha'n sneachda a falbh a h-uile 
latha, agus tha blaths againn a tha 
rud-eigin coltach ri blaths an earraich. 
Leis an aiteamh a tha na r6idean 
fas dona agus gu math doirbh faotainn 
trompa. 

Cha d' thainig geamhbradh oirnn 
riamh gun luch-fiosachd a bhi na lorg, 
a deanamh gach se6rsa fiosachd us 
faisneachd air an urrainn do neach 
smaoineachadh. Tha fear ur againn 
an drasd, ag^innseadh gu bheil stoirm-
nean gabhaidh ri bhi 'san America 
Thnathaich so eadar an seachdamh 
latha dhe'n Mhart 'san treas latha deug 
a dh' April. Ma thig an darra leth 
dheth na tha esan ag radh a thig tha 
'n t-am againn uile bhi 'cur ar taighean 
an ordugh. Tha sneachda 's uisge, 
tairneanaich us dealanaich, 's moran 
de nithean eile dhe'n t-seorsa sin gu 
bhi ageinn. Tha iad ag radh gu bheil 
am faidh ur so cheart cho firinneach ri 
Bralmjs Almanac, 's ma tha fogh-
naidh. 

MAIRNBALAOHD . 
Agus Rud no Dha Eile. 

LE IAIN. 

vNNS an aimsir a dh' fhalbh 
bha na Gaidheil m6ran ni bu 
bheachdaidhe na tha iad 'n ar 

- latha agus ?n ar linn-ne. Cha robh 
guth no iomradh 'san am ud air na 
nithean a tha 'togail aire agus inntinn 
an t-sluaigh an diugh air falbh o bhith 
'toirt fa near na nithean iongantach a 
tha ri'm faicinn mu'n cuairt dhaibh 
anns an t-saoghal. Cha robh paipeir-
ean-naigheachd ann, 's an am ud, a 
chum a bhith 'tarrainn an aire o 'n 
gnothaichean fhein a dh' ionnsuidh 
nithean a bha 'tachairt ann an cearnan 
eile dhe 'n t-saoghal, agus o 
nach robh, bha 'chuid bu ghlice agus 
bu tuigsiche de'n t-sluagh a' gabhail 
beachd gu dluth air gach ni a bha 
mu'n cuairt dhaibh, araon air muir 
agus air tir. Bha iad gu s6nraich-
te a' gabhail beachd air mar a bha 'n 
t-side ag atharrachadh o am gu ain 
eadar da cheann na bliadhna. Ged 
nach robh iad f6ghluimte anns an 
t-seadh anns am bheil am facal 
Foghlam, air a thuigsinn 'n ar measg-
ne air an latha 'n diugh, bha iad gle 
fhbghluimte 'nan d6igh fhein. Bha 

... leabhar mor nadair fosgailte fa'n 
comhair o latha gu latha, agus am 
feadh's a bha iad gu glic, dichiollach 
a' feuchainn ri 'm beo-shlaint' a thoirt 
a muir 's a tir, bha iad aig a' cheart 
ain a' gabhail beachd air mar a bha 
aimsirean na bliadhna' tighinn a 
steach, agus air na comharraidhean leis 
am faodadh iad a thuigsinn cuin a dh-
atharraicheadh an t-side. 'N ar latha 
ne, tha iomadh d6igh aig ard luchd-
fbghlum air fios fhaotainn air mar a 
tha atharrachadh gu tighinn air an t-
side air nach robh fios sam bith aig 
duine be6 a bh' air ur uachdar au t-
saoghail o chionn ceud, no ceud gu 
leth bliadhna roimhe so. Ged a tha 

fior, tha e mar an ceudna fior gu'm 
b' fhearr a b' aithne do 'n chuid mhoir 
de na seann daoine, na comh­
arraidhean leis am faoidte aithneach­
adh gu robh an t-side gu atharrach­
adh, na 's aithne do 'n chuid a's md 
de na bheil an diugh be6, a dh' aindeoin 
An cuid ghlaineachan. 

Neo-ar-thaing nach 'eil spalpairean 
6ga gu le6r ann an diugh a ni sp6rs 
agus feala-dha gu tric mu na beachdan 
a bh' aig na seann daoine c6ire o 'n d' 

Thugamaid fa near 

thainiff sinn. Tha iad an duil nach 

'eil an leithidean fhein idir ann. Tha 
iad tuilleadh is glic nam barail fhein, 
agus tha fhios againn gur e comharra 
'n dearg amadain duine 'bhith glic 'na 
bharail fhein. Air a toradh aithnich­
ear a' chraobh. An uair a tha mi 
cumail a mach gu robh na Gaidheil a 
bh' ann o chionn cheudan bliadhna ni 
bu ghlice ann an iomadh d6igh na 
Gaidheil an latha 'n diugh, faodaidh 
cuid a bhith 'g iarraidh dearbhaidh 
orm. Cha 'n 'eil e idir duilich dhomh 
dearbhaidhean ann am pailteas a 
thoirt seachad, 
na tha de shean-fhacail ann am measg 
nan Gaidheal gus an latha 'n diugh. 
Dh' aisigeadh a nuas dhuinn iad o linn 
gu linn. Nach anabarrach m6r an 
gliocas a th' air fhilleadh a steach 
annta1? C ait am faighear spalpaire, 
6g, f6ghluimte, eadar Taigh Iain Ghrot 
an Gallaobh, agus caolas-na-Frainge, a 
chuireas briathran an altaibh a cheill, 
aon chuid an Gailig no 'm Beurla, cho 
math 's a th' againn anns na sean­
fhacail? Nan d' rinn sinne a tha be6 
an diugh uibhir a dh' fheum de gach 
cothrom a shealbhaich sinn's a rinn 

* 

na seana Gaaidheil de na cothroman a 
bh' aca fheiu, bhiodh gach aon dhinn 
m6ran ni bu ghlice, agus ni bu tuig­
siche, agus ni b' fh6ghluimte na tha 
sinn. 

Feumaidh mi ainmeachadh mu 'n 
teid mi ni 's fhaide nach 'eil mi 'toirt 
lan-chreideas do gach ni a dh' fhaodas 
mi chur sios an so, ged a dh' aidich gu 
bheil beachd ard agam air gliocas agus 
tuigse nan seana Ghaidheal. Is e th' 
anns an amharc agam cunntas a thoirt 
seachad air na beachdan a bh' aca, cho 
fad's is fhiosrach mi. 

Air eagal gu faod cuid a bhith ann 
nach tuig ciod a th' air a chiallachadh 
leis an fhacal, "MAIRNEALACHD," faod­
aidh mi radh gu bheil e ' ciallchadh, 
An t-eolas leis am bheil e comasach, 
ann an tomhas beag no mor, air 
innseadh gu bheil an t side gu atharr­
achadh no ga mairsinn mar tha i. 
Toisichidh mi ma ta aig toiseach na 
bliadhna. Tha sean-fhacal ann a tha 
'g radh. "Bidh aithne na bliadhna gu 
leir aig fear na h-aon oidhche." A 
reir eachdraidh an t-sean-fhacail, tha 
so a' ciallachadh, gu faod am fear a 
thachras a bhith air chuid oidhche ann 
an taigh anns nach robh e eolach, fios 
a bhith aige air an deigh anns am bi 
muinntir an taighe caitheamh am 
beatha fad na bliadhna, ma, ghabhas e 
beachd sonraichte air gach ni a chi \s 

a chluinn e, agus air gach biadh a 
chuirear 'na lathair. Bha na seana 
Ghaidheil a' creidsinn gu faodadh 
iad m6ran fiosrachaidh fh­
aotainn mu thimchioll co dhiu 
'bhiodh aimsirean na bliadhna gu 
math no gu h-olc le beachd curamach 
a ghabhail air ciod i a' ghaoth a dh' 
fhagadh an t-seana bhliadhna aig a' 
bhliadhn' uir. A chum fios fhaotainn 
air ciod i a' ghaoth a dh' fhagadh a' 
challaig' cha ghabhadh iad mu thamh 
gus an tigeadh a' bhliadhn' ur a steach. 

So mar a chuala mi na briathran :— 
"Ma's gaoth a' deas, 

Teas is toradh; 
Ma's gaoth a' tuath, 

Fuachd is feannadh; 
Ma's gaoth an ear, 

Meas air erannabh; 
Ma's gaoth an iar, 

Iasg gu caladh." . / 
Ann an Uidhist 's e theireadh iad 

mar bu trice, "Ma's gaoth an iar, iasg 
is aran," no "iasg is bainne." A reir 
choltais gu robh na seann daoine a 
labhair na briathran so an toiseach, 
agus na daoine a bha 'gan gnathcahadh 
0 chionn ionhdh linn, a' creidsinn gur 
1 a' ghaoth a dh' fhagadh a' challaig a' 
ghaoth bu trice a bhiodh a' seideadh 
fad nu bliadhna. Cha 'n ' eil mi' 
Gabhail orm fhein a radh co dhiu tha 
gus nach 'eil am beachd so fior, ach 
tha e comharraichte gur ann o 'n deas 
a bha a' ghaoth a' seideadh an uiridh 
agus am bliadhna an uair a thainig a' 
bhliadhn' ur a steach, agus gu robh a' 
ghaoth ni bu trice o 'n deas am bliadh­
na \s an uiridh anns a' Ghaidhealtachd 
na's cuimhne le^bheag a tha be6. Tha 
e furasda gu leor dhuinn a thuigseinn 
gu faodabh a leithid so 'tachairt gu 
math tric ?s an am a dh' fhalbh, agus 
o 'n a bha na daoine a bh' ann o shean 
an duil gu' m biodh an aon ghaoth a' 
seideadh aig an aon am anns gach 
cearn de 'n t-saoghal, bha e nadarra gu 
le6r dhaibh a bhith creidsinu gu 
faodadh "aithne na bliadhna gu leir a 
bhith aig fear na h-aon oidhche- Bha 
teas is toradh gu le6r anns a' Ghaidh­
ealtachd an uiridh, ach cha 'n urrainn 
duinn so a radh am bliadhna. Ach 
gabhamaid beachd beagan ni 's dhiithe 
air na briathran so. Tha, agus bha, 
agus bithidh a' ghaoth a' tuath fuar. 
Tha 'n sean-fhacal ag radh.— 

"Ged thigeadh a' gaoth a' tuath 'san Iuchar 
Bidh am fuachd 'na fochar." 

Mar is trice is ann leis a' ghaoith a' 
tuath a thig na sneachdannan is truime 
's is buaine a chithear anns a' Ghaidh­
ealtachd fad na bliadhna. Is iomadh 
uair a thig} ailteas sneac *da o 'n deas, 

ach cha mhair e uine sam bith, Tha 
'n sean-fhaeal aer radh:— 
"Jha tig uisge mor o 5n tuath, 
'8 cha tig sneachda buan o 'n de$3." 

Tha sean-fhacal eile ann a tha 'g 
radh:—"Aiteamh na gaoith a' tuath 
t-sneichda — tuilleadh a chur'naairan 
cheann." 

Chi sinn uaith so ma bhios a' ghaoth 
o 'n tuath ro. thric fad a' gheamhraidh 
's an earraich gu'm bi moran sneachda, 
agus reothaidh, agus fuachd ann. A' 
bhliadhna 'bhios so mar so faodar a 
bhrh cinnteach gu ?m bi am fodar 
gann; agus air an aobhar sin, bidh 
crodh is eich is caoraich a' faotainn a' 
bhais leis a' chaoile mu 'n tig a' 
Bhealltuinu. 

Tha 'ghaoth a' deas an comhnuidh 
bi ath. Eadhon an teis meadhon 
fuachd a' gheamhraidh agus an ear­
raich tha a' ghaoth a' deas m6ran ni's 
blaithe na gaoth sam bith eile. An 
am an fhais tha ' ghaoth a' deas ro 
thlusar agus ro chaomhail ris na lusan 
m 10tha 'n uair a tha iad a' gobachadh 
troimh 'n talamh. Agus o 'n a tha 
toradh na bliadhna ann an tomhas 
mor gu bhith a reir ceud fhas a' bharra, 
tha e so fheumail gu 'm biodh gaoth 
bhog, bhi ath o 'n deas ann an am an 
fhais. Mar is trice is ann o n deas a 
thig na h-uisgeachan a thaisicheas an 
talamh an uair a tha e air ghlasadh 
suas gu teann cruaidh le reothadh is 
fuachd a' gheamhraidh. Aig am na 
curachd is miann leis gach neach a 
chuireas p6r sam bith's an talamh gu 
'n tig frasan de 'n uisge a chum gu 'n 
taisichear am fonn agus an siol a chuir 
iad ann. Mar a tha fios againn, ged 
nach 'eil a' ghaoth a' deas fuar tha i 
fionnar. Tha fionnarachd a' toirt meirt 
agus cuideachaidh araon do 'n ainmh-
idh agus do 'n lus an uair a tha 'n teas 
tuilleadh is m6r. 

Mar an ceudna, is ann an uair a 
bhios a' ghrian an cridhe na h-aird a' 
deas is m6 teas an latha, Mar so tha 
blaths is taiseachd is fionnarachd a' 
tighinn o 'n deas. Cha 'n 'eil e na 
ioghnadh sam bith gu robh an sluagh 
a bha 'nan c6mhnuidh ann an cearn 
fuar de 'n rioghachd ag amharc ris an 
aird a' deas air son bidh agus blaiths— 
da ni as aonais nach b' urrainn daibh 
a bhith aon chuid toilichte no comh­
fhurtail. Bha iad a reir choltais a' 
creidsinn gu robh gach ni ceart ri 
tighinn o 'n deas agus gach ni cearr ri 
tighinn o 'n tuath! 'Nan sealladh bha 
deiseal is tuaitheal coionnan ri ceart is 

cearr. B' e 'n car deiseal an car ceart, 
agus b' e 'n car tuaitheal an car cearr. 
Mar is trice theirear gus an latha 'n 
diugh a' "chearrag" ris an laimh chli 
—an lamh a bhios ris an tuath an uair 
a sheasas duine agus 'aghaidh ris an 
aird an ear. Tha 'n da fhacal so, 
"cearr" agus "cli." a' ciallachadh an 
aon ni an so. 

Ged nach tig a'* bheag de shneachda 
o 'n aird an ear, tha 'ghaoth an car 
gle ghreannach fuar aig gach am. 
Tha ghaoth ni 's trice o 'n car anns an 
earrach na tha i aig am sam bith eile 
de 'n bhliadhna. So an t-am anns am 
bi na craobhan a' cur a mach an duil-
lich, agus mar a tha fhios aig a h-uile 
garadair, seargaidh a' ghaoth an car 
an duilleach og, maoth' ni 's luaithe 

agus ni 's m6 na gaoth sam bith eile. 
An uair a theid a' cheud duilleach air 
ais le seargadh na gaoith an car, ged a 
dh' fhaodas cuid mhath de mheas 
cinntinn air na craobhan 's air na 
preasan, cha bhi ain meas mar 
is trice ach meanbh. Is ann 
air a shon so a thuirt an seann 
duine, "Ma 's gaoth an ear a dh' fhag 
a' challaig, meas air crannanh." Is 
minic a chuala mi daoine ag radh an 
uair a bhiodh seachduin no deich latha 
de shide tioram, fuar ann le gaoith an 
ear, gu robh i anabarrach crainntigh. 
Tha ' chrann-lach agus an lach-riabh-
ach cho coltach ri' cheile ann an 
cumadh 's an dath ri da eun a b' 
urrainn duinn ' fhaicinn, ach o 'n a 
tha chrann-lach beag; meanbh, thug­
adh a' chrann-lach mar ainm oirre. 
Ma tha aon a dh' ainmhidhean an ach-

BI 

aidh beag, meanbh, meata, theirear gu 
bheil e crainntidh. Tha "meas air 
crannadh" a' ciallachadh, "meas 
seargta," (shrivelled fruit.) Tha e 
coltach nach cuir a' ghaoth a' tuath na 
measan air an ais mar a ni 'ghaoth an 
ear, ged a bhiodh i ' s eideadh gu math 
tric fad a' gheamhraidh 's an earraich. 
Dh' innseadh dhomh gur ann a bhios 
a' chraobh mheas ni's toraiche na b ; 

aMiaist dhi a' bhliadhna a bhios an 
geamhradh fuar, reota, do bhrigh nach 
leig am fuachd's an reothadh leatha a 
duilleach a chur a mach ro thrath air 
a' bhliadhna. 

(Ri leantuinn.) 

Lcighseadh Minard's Liniment Breac* 

Chaidh eaglais mhor a b' fhiach 
fichead mile dollar a losgadh gu Iar 
ann am baile Chuebec oidhche Di­
haoine air an t-seachdain s'a chaidh. 

Taghail aig Stor 

MATHESON, TOWNSEND 
& C 0 . , 

agus faic na tha aca do 

Bhathar (le gaoil seorsa a p s 
e ri reic gu saor. 

Math ar Duthcha tha 'nar 
beachd. 

C. B. TRAVIS, 
SIDNI, 0. B. 

Pianos, Orgain, agus Innealan* 
fuaighil dhe na seorsachan a's fearr. 

Stoc math de dh' accordcons, Har> 
monicas, teudan^fidhle, 's de leabru 
richean ciuil. 

Snathadan, Olla, agus gach ni air an 
cuir Innealan fhuaighil feum, air 
laimh daonnan. 

Ma ruigeas tu stor 

D. J . DOMHNULLACH, 
ir Sir&id Vfcntu-crzh, 

chi thu gu bheil gach seorsa bathair a 

th'aige cho math 'sa gheibh thu an 

stor sam bith sa bhaile, agus gu bheil 

e 'ga chreic 

GLE SHAOR. 

Nuair a thig thu do'n bhaile, 's coir 

dhuit a dhol 'ga choimhea , gun fhios 

nach eil ni eigin aige a tha dhith 

ort, agus ma tha gheibh thu 

DEAGH BHARGAN. 


